
EKSTRAKTI I PROCESVERBALIT

té mbledhjes sé shtaté té Kuvendit té Komunés sé Prishtinés, mbajtur mé
12.7.2012, e cila filloi né orén 11:00.

Né mbledhje morén pjesé: prof. dr. Isa Mustafa, kryetar i Komunés, Avdullah
Hoti, nénkryetar i Komunés, Sami Hamiti, kryesues i Kuvendit t&¢ Komunés,
késhilltarét: Hazir Borovci, Shaip Hajrizi, Bekim Gashi, Hetem Kupina, Vjollca
Dibra - Ibrahimi, Rrahman Ismajli, Rexhep Mustafa, Avdush Dobratiqi, Premtina
Rakovica, Muhamet Nura, Vjollca Rizani, Ajnishahe Azemi, Mustafé Krasniqi,
Sarandé Sadriu, Arta Krasniqi, Luan Jusufi, Sali Krasniqi, Tefik Mehmeti, Naime
Osmani, Bajram Selimaj, Shefki Uka, Musli Mehaj, Agim Krasniqi, Flamur Shala,
Nexhmije Berisha, Aziz Pacolli, Remzi Pacolli, Milazim Vitia, Naim Makolli,
Donika Surdulli, Nerxhivane Vitia, Sofije Kllokoqi, Shemsi Veseli, Skénder
Recica, Liridon Restelica, Aférdita Veliu, Besa Halimi - Zagragja, Lumnie Rama,
Shefqget Sylejmani, Astrit Hasani, Meliza Haradinaj, Mejreme Berisha, Shefki
Gashi, Besa Rafuna, Feti Mejdiu, Kimet Zeqa dhe Sadri Ramabaja.

Munguan: Engin Beyoglu, Valon Hiseni dhe Fetah Salihu.

Morén pjesé edhe drejtorét e drejtorive, pérfaqésues té Ministrisé sé
Pushtetit Lokal, t¢ OSBE - sé té shoqgérisé civile dhe té mijeteve té
informimit.

Mbledhjen e hapi dhe e kryesoi Sami Hamiti, kryesues i Kuvendit.

U konstatua se njézéri u miratua ky

REND DITE:

1. Miratimi i ekstraktit té procesverbalit té mbledhjes sé gjashté té
Kuvendit;

2. Raporti i Kryetarit té Komunés pér situatén ekonomiko - financiare té
Komunés dhe pér zbatimin e planeve investuese pér periudhén janar -
gershor 2012;

3. Propozimvendimi pér fillimin e hartimit té Planit rregullues urban té
lagjes “Mati 2”;

4. Propozimvendimi pér fillimin e ndryshimit dhe plotésimit té Planit
rregullues urban té lagjes “Lakérishta”;



5. Propozimvendimi pér fillimin e ndryshimit dhe plotésimit té Planit
rregullues urban té lagjes “Sofalia”;

6. Propozimvendimi pér fillimin e ndryshimit dhe plotésimit té Planit
rregullues urban té lagjes “Arbéria 3”;

7. Propozimvendimi pér caktimin e lokacionit pér ndértimin e objektit té
Sallés univerzale kulturore né Prishting;

8. Propozimvendimi pér caktimin e lokacionit pér ndértimin e objektit té
banimit pér rastet me pérkujdesje sociale dhe té objektit té banimit
pér familjet e déshmoréve, invalidét, veteranét e luftés dhe nevojat e
shpronésimeve;

9. Pyetje dhe pérgjigje;

10. Té ndryshme.

Pika e paré

Njézéri u miratua ekstrakti i procesverbalit té mbledhjes sé gjashté té
Kuvendit.

Pika e dyté

Lidhur me Raportin e Kryetarit t¢ Komunés pér situatén ekonomike-financiare té
Komunés dhe pér zbatimin e planeve investuese pér periudhén janar - gershor 2012,
kryesuesi tha se né bazé té Ligjit pér vetéqeverisje lokale, éshté obligim qé Kryetari i
Komunés né periudhén gjashtémujore dhe njévjecare, té raportojé rreth situatés
ekonomike - financiare.

Kryesuesi hapi diskutimin lidhur me kété piké.

Tefik Mehmeti, né emér té GP té LDK-sé, tha se ky raport paraget té arriturat e
pérgjithshme, si ato buxhetore, ashtu edhe gjendjen ekonomike dhe sociale né
komuné, si dhe planifikimet dhe realizimet e punéve dhe furnizimeve pér periudhén
né vazhdim.

Pérmbledhja kryesore éshté filluar nga buxheti dhe té hyrat vetanake, ku shihet njé
lévizje pozitive drejt ngritjes sé té hyrave vetanake. Né bazé té shifrave dhe tabelave,
jepet njé pasqyré e qarté mbi té hyrat dhe shpenzimet buxhetore pér kété
gjashtémujor, duke e krahasuar me periudhén e njéjté té vitit té kaluar. Sa i pérket
realizimit té té hyrave vetanake, shihet se éshté diku te kuota e planifikimeve.

Te miréqenia sociale éshté shqgetésuese rritja e numrit té familjeve qé jané
shfrytézuese té asistencés sociale. Mendojmé se Komuna né kété aspekt ka béré aq sa
ka pasur kompetenca, por ndértimi dhe ndarja e banesave pér rastet e tilla, duhet té
vazhdojé dhe me prioritet.



Te investimet kapitale, mendojmé se éshté njé listé mjaft e gjeré e projekteve né
realizim e sipér, si dhe e atyre qé pritet té realizohen si né infrastrukturén rrugore,
ashtu edhe né objektet arsimore, kulturore dhe sportive.

Edhe projektet né fushén e urbanizmit dhe planifikimit jané né rrugé té mbaré, vetém
se kétu ndoshta kérkohet pak mé shumé azhuritet.

Né fushén e ekonomisé dhe zhvillimit rural, gjithashtu jané projektet me njé shtrirje
té llojllojshme né bazé té mundésive buxhetore, pér subvencionime né kété fushé.

Né fushén e shérbimeve publike gjithashtu éshté njé listé mjaft e gjeré e projekteve
né realizim apo té realizuara.

Aziz Pacolli, né emér té GP té AKR-sé, tha se kété raport e kemi analizuar, me
pérjashtim té disa vérejtjeve rreth ndérmarrjeve publike, té gjitha té tjerat jané té
pranueshme. Eshté e rrugés qé ndérmarrjet publike njé heré e pérgjithmoné té
shkruajné dhe té tregojné realitetin e gjendjes sé tyre qé e kané. Nuk éshté saktésisht
ashtu si shkruhet dhe thuhet né kété raport, d.m.th. raporti ka ardhur nga ana e tyre,
por megjithaté kemi vérejtje se mendojmé qé né ndérmarrjet publike té gjitha punét
nuk jané dhe aq né rregull, pra nuk jané ashtu si¢ éshté shkruar.

Shemsi Veseli, né emér té GP té PDK-s¢, tha se edhe ne e kemi analizuar né
ményré profesionale raportin e gjashtémujorit.

Fillimisht dua ta pérshéndes punén dhe angazhimin qé ka béré kryetari me
ekipin e vet rreth dorézimit té kétij raporti.

Uné jam i vetédijshém gé nganjéheré ka disa mosharmonizime né mes té Ligjit
pér vetégeverisjen lokale dhe Ligjit pér menaxhimin e financave publike, gjersa
aty né meényré taksative shkruan se kryetari éshté i obliguar né tremujor, né
Ligjin pér vetéqgeverisje lokale, sé paku njé heré né gjashtémujor, Kuvendit duhet
t'ia dorézojé njé raport. Andaj, konsideroj se duke dhéné sugjerimet dhe
rekomandimet té gjitha grupet parlamentare, atéheré edhe do té pasurohet
raporti.

Kétij raporti ndoshta éshté dashur t'i paraprijé njé analizé mé e thellé. Ky raport
do té ishte begatuar shumé sikur té paragqiteshin edhe sfidat afatshkurtra,
afatmesme, afatgjate, objektivat, alternativat e mundshme, pengesat qé jané béré,
cilat jané mundésité pér rrugédalje dhe cilat jané kérkesat qé kishin pér t'u béré
né raport me Kuvendin, qé¢ Kuvendi té merr njé vendim dhe t'ia mundésojé dhe
lehtésojé menaxhimin e buxhetit sa mé miré.

Nga tabela e té hyrave vetanake, né disa drejtori shihet se ka avancime, ndérsa né
disa té tjera ka ngecje. Kétu éshté ¢éshtja ose pse s’éshté béré identifikimi dhe
planifikimi i miré, ose kemi té b&jmé me problemin tash qé éshté, ajo shumé qé
éshté planifikuar éshté shumé e madhe, apo éshté problemi se nuk e kané gjetur
formén pér ta béré arkétimin e asaj.

Kemi rénie né arkétimin nga licencat pér biznese, edhe kétu éshté dashur té kemi
njé dinamiké mé té theksuar.

Sa i pérket lejeve té nderimit, kérkoj qé planifikimi té jeté sa mé real dhe té kemi



mundési qé né kété aspekt Komuna e Prishtinés té vjelé mjete dhe né kété
ményré buxheti i Komunés sé Prishtinés té rritet dhe té shkojé né dobi té
qytetaréve té saj.

Eshté pér t'u pérshéndetur lévizja e drejtorit té ri, konkretisht rreth lejeve té
ndértimit, sidomos kur e kemi parasysh edhe procesin pér legalizimin.
Investimet kapitale jané pak shqetésuese dhe se né kété gjashtémujor té paré
kemi njé ritém tejet té ngadalté té projekteve.

Auditimi i jashtém gjithmoné po konstaton se nuk po béhet planifikim i
miréfillté. Mundésité qé paraté e planifikuara pér kategorité mos té shkojné né
suficit, nuk shpenzohen. Edhe njé heré po e theksoj, éshté njé bazé e planifikimit
qé duhet té jeté mé i géndrueshém dhe mé real e mé profesional.

Sa i pérket shpenzimeve totale té buxhetit, vlera prej 22.65%, po ashtu kjo tregon
se edhe pérkundér faktit se ka mjete buxhetore, nuk jané shpenzuar as

minimumi sa i pérket prej 45 % té buxhetit, ku dihet se Komuna e Prishtinés ka
nevojé pér shumé mjete tjera dhe mosshpenzimi konform Ligjit té buxhetit pér
menaxhimin e financave publike, vijmé deri te situata ku ato mund té merren
edhe nga Ministria e Financave, si¢ e dimé. Menaxhimi i parasé publike
nénkupton edhe dhénien e llogarisé dhe té mjeteve nése nuk shpenzohen me
kohé dhe si duhet.

Shefqet Sylejmani, né emér té GP t&¢ AAK-sé, tha se e kemi shqyrtuar kété raport
né meényré shumé analitike dhe studiuese, i kemi hy shqyrtimit té kétij raporti,
dhe pér té mos u pérséritur disa nga vlerésimet e parafolésve, atéheré ne do t'i
shtrojmé disa ¢éshtje, té cilat i konsiderojmé té nevojshme, qé do té ishin pjesé e
konstatimit, gjegjésisht vlerésimit té kétij raporti gjashtémujor.

Ne si GP asnjéheré nuk i kemi konsideruar si mjete té tepruara mjetet qé barten
nga viti né vit, duke e ditur fare miré ecuriné financiare, por edhe obligimet
ligjore gé i kemi, prandaj mjetet qé barten nga viti né vit, ato nuk jané teprica,
dhe ne si GP ato i arsyetojmé plotésisht.

GP i AAK-sé né segmentin e realizimit té t& hyrave vetanake, né vecanti nga
tatimi né proné, e konsideron té nevojshme ta thoté njé vlerésim se, me gjithé
intencat e shogérisé soné kosovare pér zhvillim ekonomik etj., po ballafagohemi
megjithaté me njé rénie té fuqisé financiare té qytetaréve, dhe né kété segment
edhe té qytetaréve té komunés sé Prishtinés, dhe né njé ményré e kemi arsyen
pse ndoshta né kété aspekt po ngecet edhe né Komunén e Prishtinés, sidomos né
arkétimin e mjeteve nga tatimi né proné, dhe né tatimet tjera. Ndoshta pér kété
¢éshtje duhet té mendohet. Ne si GP do té¢ mendojmé se ndoshta né té ardhmen
do té béhet njé zbritje edhe mé e madhe e shkallés sé tatimit.

E pérkrahim kété raport plotésisht, si shumé objektiv, real, té drejté dhe njé puné
té suksesshme. Urojmé qé né té ardhmen ekzekutivi, por edhe Kuvendi i
Komunés, té veprojné né frymén e késaj dhe kétyre konstatimeve dhe
vlerésimeve qé i kemi, sepse késhtu mendoj qé e ndajmé suksesin e pérbashkét
edhe ne si GP veg e veg, gé jemi pjesé pérbérése e kétij Kuvendi, dhe krejt kéto né
raport me pérgjegjésité qé i kemi para qytetaréve té cilét na kané zgjedhur.



Shefki Gashi, né emér té GP té LDD-sé, tha se, me qé jemi pércjellés té punéve
dhe zhvillimit né qytetin e Prishtinés me rrethiné, mund té konstatojmé se
raporti éshté real, edhe pse nuk i kénagé né nivel té larté nevojat e qytetaréve té
Komunés sé Prishtinés. Eshté pak shqetésues fakti se né raport, te shpenzimet
kapitale, pérgjegjésia éshté natyrisht e ekzekutivit, por edhe ligji i cili e pércakton
dhénien e kryerjes sé punimeve pérmes Zyrés sé prokurimit kompanive mé té
lira, edhe ajo éshté, sipas mendimit tim, njé pengesé jashtézakonisht e madhe,
dhe gé shpeshheré po ndodhé gé ato puné po zvarriten jo njé vit, por me vite té
téra, derisa po pérfundojné. Kisha kérkuar, si anétaré i Asamblesé komunale, gé
nése njé kompani disa heré déshton né kryerjen e punimeve, t'i jepen referenca
negative dhe ajo kompani mos ta pengojé procesin e prokurimit né té ardhmen.
Me sa duket né praktiké jané nja 4 - 5 kompani, té cilat e marrin njé puné, qofté e
Te legalizimet, mendoj se kétij procesi duhet t'i jepet njé réndési shumé mé e
madhe, sepse po e dini qé edhe zhvillimi ekonomik, dhe gati edhe mbijetesa ka
ardhur prej njé céshtjeje té hipotekés sé pronés gé e posedojné qytetarét, késhtu
gé ajo proné e cila nuk éshté e legalizuar, ajo nuk mund té hipotekohet, dhe
qytetarét kané probleme rreth késaj. Mé paré kam propozuar qé té jeté njé sektor
i vecanté, ndoshta edhe njé staf i vecanté pér legalizimin e atyre objekteve.
Gjithashtu né kété raport éshté dashur gé té parashihen, té ndahen mjete edhe
pér disa komisione té cilat po angazhohen, si pér emértimin e rrugéve, ndarjen e
banesave dhe disa puné té tjera, puné té cilat po shkojné sé koti.

Feti Mehdiu, né emér té Partisé sé Drejtésisé, tha se raporti né pérgjithési éshté i
kompletuar, me ndonjé té meté té vogél, qé sigurisht pérgjegjésit do t'i kené
parasysh vérejtjet qé u dhané. Njé gjé gé mendoj se duhet té theksohet, ne e kemi
véné theksin te Trafiku Urban, kam njé pyetje dhe eventualisht njé sugjerim, né
qofté se nuk éshté e paraparé si duhet atje. Aty &éshté e paraparé qé do té
bisedohet edhe pér partneritetin publiko - privat pér Trafikun Urban. Uné do t'ju
kujtoj se njéheré kétu éshté biseduar pér ¢éshtjen e transportit té pensionistéve
dhe té studentéve. Na intereson kétu, kur e keni béré kété, a keni paraparé dhe
¢faré propozimesh keni pér ta realizuar géllimin, transportin e pensionistéve dhe
té studentéve, me kété ndérmarrje publiko - private? Né qofté se nuk e keni, nuk
keni béré dicka konkret, si do ta realizoni, sepse atéheré u shprehen disa
skepticizma qé mund té keté probleme pér shkak té atyre gjysmé té regjistruara,
nuk i kané afatet si duhet etj., atéheré duhet ta keni parasysh qé kjo ¢éshtje duhet
té zgjidhet. Céshtja e udhétimit té pensionistéve dhe studentéve duhet té
zgjidhet.

Ka vende té ndryshme né Evropé qé i kané té dy sektorét dhe funksionojné si
duhet, andaj pér kété duhet béré njé analizé, pasi qé ka vend qé kéta dy sektoré
té trafikut té funksionojné.

Sadri Ramabaja, Lévizja Vetévendosje, tha se ky raport, me njé shikim shumé
sipérfagésor, na shpérfaq gjendjen ekonomike té mjeré dhe gjendjen sociale
gjithnjé edhe mé té mjeré té qytetaréve té Kosovés.



Nése kryetari dhe té gjithé bashképunétorét e tij, por edhe ne kétu, jemi pér té
forcuar kété miréqgenie, ky raport nuk déshmon se punét po na ecin miré. Madje,
pavarésisht faktit se éshté béré pérpjekje qé té prezantohet ¢do gjé e miré e
mundshme, madje té prezantohen edhe objektet qé financohen prej donatoréve
té mundshém, prej ministrive etj, kapaciteti i zhvillimit ekonomik té
kryegendrés soné len jashtézakonisht shumé pér té déshiruar! Kjo ndodh pér
shkak se edhe menaxhimi i atyre resurseve ekzistuese t&€ Komunés, éshté sikur té
ishte mall i huaj.

Sa i pérket partneriteti publiko - privat, éshté njé fushé ku mund té kemi
pérfitime té kénagshme, cka shihet edhe nga kéto projekte, por kétu mund té
pérfitojmé mé shumé dhe té orientohemi né kété drejtim.

Me shqgetéson fakti se nga buxheti pér kété vit, se edhe kété kapital qé e kemi nuk
e menaxhojmé si duhet, megjithaté pasqyra tregon qarté se né cfaré gjendje
ekonomike éshté qyteti, ku bazohet né té hyrat e saj etj., madje sidomos te
planifikimi dhe realizimi i tij.

Mua mé shqgetéson edhe njé fakt tjetér. Nga auditori, vetém dy dité mé herét,
para se té béhet ky raport, ka ardhur pérgjigjja, nuk e di sa éshté trajtuar si duhet
pér dy dité. Do té kisha pasur déshiré gé té kemi shpjegime pak mé té vecanta te
pika 5, rreth mirégenies sociale. Natyrisht, kéto t& dhéna qé jané kétu, jané té
dhéna si té thuash té€ domosdoshme gé té prezantohen, sepse qytetarét po vijné
pér cdo dité né deré t&¢ Komunés dhe po paragqiten si raste sociale, kjo shifér éshté
jashtézakonisht e zbutur, e vogél, 21 familje jané mé shumé raste sociale se né
vitin e kaluar.

Né fushén e kulturés, rinisé dhe sportit, éshté prezantuar kétu njé pasqyré e 11
veprave, ku po insistohet té investohet etj, ne jemi kryeqyteti ku investohet mé sé
paku né kulturé, dhe do té ishte shumé dém nése nuk korrigjohet sé paku né
gjashtémujorin e ardhshém.

Né fushén e ekonomisé dhe zhvillimit rural, ¢éshtjet do té duhej trajtuar ndryshe.
Né fakt, né kété raport nuk éshté théné pothuajse asgjé pér ndérmarrjet publike,
kur e dimé se né cfaré gjendje jané ato, si¢ jané NPK-té: “Pastrimi” ,” Trafiku
Urban” “Termokos” etj. kéto po menaxhohen tamam si feude té huaja.

Astrit Hasani tha se e pérshéndes ndértimin e 5 fushave sportive né Velani,
Kodrén e Diellit dhe Kodrén e Trimave. Po ashtu e pérshéndes edhe iniciativén
pér ndértimin e objektit té sallés universale kulturore né Prishtiné, e cila éshté
shumé e nevojshme pér rininé e Prishtinés. Uné po e shoh qé éshté né proces té
tenderimit edhe hartimi i zgjidhjes ideore pér pishiné, dhe amfiteatrin né
pishinén e Gérmisé. Njé gjé qé e kisha kérkuar nga Drejtoria e Sportit, éshté qé té
jeté shumé vigjilente né kété projekt, dhe té sigurohet gé kjo té jeté njé pishiné me
standarde olimpike, e cila éshté shumé e nevojshme pér rininé e kryeqytetit toné.
Skénder Regica tha se né bazé té kétij raporti Komuna e Prishtinés konstaton se
né periudhén janar - gershor 2012, nga té hyrat vetanake, nga shuma e
térésishme e planifikuar, ka realizuar 47.68%. Né tabelén numeér 1 té kétij raporti
jané paraqitur té gjitha burimet e té hyrave dhe jané béré krahasime me vitin



paraprak, jané dhéné edhe disa informacioneve pse né disa sektoré éshté meé i
larté niveli i realizimit e pse né disa mé i vogél. Jané dy c¢éshtje qé uné déshiroj t'i
auditori i pérgjithshém i ka paraqitur né raportin e auditivit, te pasqyra vjetore
financiare e Komunés sé Prishtinés pér vitin 2011, ku éshté konstatuar:

- te borxhet e papaguara te taksat pér lejet e ndértimit, éshté identifikuar se
Komuna nuk i kishte ekzekutuar garancité e siguruara, qé obliguesit i kishin béré
pér borxhet gé i kishin ndaj Komunés,

- té hyrat nga dhénia me qira té tokés pér nevojat e ndérmarrjes “Tregu”, béhet
fjalé pér marréveshjen pér nén giradhénie né mes t&¢ Komunés sé Prishtinés dhe
ndérmarrjes “Tregu”, nuk jané gjetur déshmi se pagesat mujore jané béré nga
ndérmarrja “Tregu”.

Eshté miré q¢ menaxhmenti i Komunés té na njoftojé neve nése kéto gjetje jané
adresuar. Ne shpresojmé se jané nxjerr mésime nga kéto lloje té veprimtarive,
dhe pér hir té taksapaguesve té njéjtat nuk jané pérséritur né pjesén e paré té keétij
viti.

Te shpenzimet buxhetore pér periudhén raportuese, Komuna e Prishtinés, nga
mjetet e planifikuara pér tu shpenzuar pér kété vit dhe mjetet e bartura nga viti
paraprak, ka shpenzuar 22.65%, si zakonisht ngecjet e shpenzimit té buxhetit jané
né investimet kapitale 9.38% nga totali i pérgjithshém, qé krahasuar me vitin e
kaluar nuk éshté ndonjé ngritie e kénagshme e shpenzimit té buxhetit sipas
dinamikés sé paraparé.

Rreth shpenzimeve pér mallra dhe shérbime, sipas tabelés 53.62% jané
shpenzimet pér mallra dhe shérbime né pjesén e paré té kétij viti. Kérkoj nga
menaxhmenti gé té na ofrojé neve dhe qytetaréve té Prishtinés mé shumé té
dhéna pér até se né ¢ka dhe si jané shpenzuar kéto mjete.

Shgetésimi yné ka té béjé edhe me gjetjen e auditorit té pérgjithshém né testimin
e shpenzimeve té derivateve pér ngrohjen e shkollave.

Déshiroj té theksoj se né pérgjithési raporti i Kryetarit t¢ Komunés pér periudhén
janar - gershor 2012, edhe pse éshté njé raport mbi situatén ekonomike -
financiare, karakterizohet me njé pérshkrim sipérfagésor, pa hyré né analiza té
fushén e gjendjes ekonomike. Né kété raport vérehet mungesa e vlerésimit té
nivelit té pérmbushjes sé planit té€ punés, apo mos pérmbushjes sé tij.

Kimet Zeqa theksoi se dezinsektimi qe 10 -12 vjet nuk éshté béré mé i miré se
kété heré dhe jam e kénaqur shumé né kété drejtim. Jané té arriturat té
mjaftueshme, por nga Komiteti pér shéndetési kurrfaré informata nuk ka qge njé
vit se cka po ndodhé né shéndetési, pér kété éshté i informuar Kryetari, kryesuesi
dhe té gjithé té tjerét.

Mgé intereson edhe ndértimi i QMF-sé&, projekti éshté duke u realizuar, por uné sa
e di, kur éshté véné gurthemeli éshté paraparé pér 100 dité, nuk e di deri ku ka
mbérri, sepse nuk kemi informata. Uné qé punoj né shéndetési, i shoh pacientét
duke bredhur poshté - lart, e pyesin kur do té fillojé, e pér até nése nuk éshté béré



pér 100 dité, me siguri kané kaluar 100 dité, kush pérgjigjet pér kété, cfaré
pérgjegjésie ka kompania?

E dyta, edhe furnizimi, pra vendosja e pajisja mjekésore, klimave, éshté mé se e
domosdoshme gé té krijohen kushte mé té volitshme pér puné dhe pér pacienté.
Lus gé, né qofté se ka mundési, né kété drejtim té punohet, bile ku éshté mé se e
nevojshme té vendosen klimat pér punétorét dhe pér pacientét.

Prof.dr. Isa Mustafa fillimisht i pérshéndeti té¢ pranishmit, duke i falénderua pér
vlerésimet e dhéna lidhur me raportin dhe sugjerimet e dhéna.

Lidhur me shpenzimet e buxhetit, tha se kemi pasur njé takim té vecanté me
drejtorét e drejtorive, kané gené edhe njé pjesé e anétaréve té KPF-s¢, kemi
punuar paralelisht né kornizat e buxhetit pér vitin 2013, dhe e kemi béré dhe
analizén e ekzekutimit té buxhetit té vitit 2012, me disa sugjerime, té cilat mé
voné do t'i bartim edhe né Kuvend, né ményré qé té realizohet buxheti.

Kemi vlerésuar qé ekzekutimi i buxhetit, né piképamje té shpenzimeve, nuk
éshté né nivelin e duhur, dhe kemi marré masa qé té ekzekutohet né kété vit, né
nivel shumé mé té larté sesa qé éshté ekzekutuar né vitin e kaluar.

Né fushén e arsimit kemi pasur disa ngecje, gé kané gené té lidhura mé tepér me
hapésirat pér ndértimin e shkollave. Jemi duke shikuar mundésiné pér ndértimin
e njé pishine né Gérmi me standarde evropiane, gjithashtu éshté njé propozim
pér ndarje té lokacionit pér ndértimin e njé gendre, té cilén ne do ta kemi si
gendér kulturore, qé do té shfrytézohet né Prishting, dhe jo vetém nga Prishtina,
por edhe nga komunat tjera.

Pér dy projekte me bashkéfinancim me donatorét e jashtém, qé njéra éshté pér
Ujésjellésin dhe tjetra pér Termokosin, pritet gé kéto té pérfundojné dhe té jené
né shérbim té qytetaréve.

Jané edhe shumé projekte té tjera, si né infrastrukturé, né shéndetési etj. qé priten
té realizohen.

U konstatua se u pérkrah Raporti i Kryetarit t¢ Komunés pér situatén
ekonomiko - financiare t¢ Komunés dhe pér zbatimin e planeve investuese pér
periudhén janar - qershor 2012

Pika e treté

Lidhur me Propozimvendimi pér fillimin e hartimit té planit rregullues urban
té lagjes “Mati 2”, informoi Behxhet Musliu, drejtor i Drejtorisé sé
Urbanizmit, Ndértimit dhe Mbrojtjes sé Mjedisit, duke shtuar se né bazé té
detyrave programore té drejtorisé dhe prioriteteve t&¢ Komunés né realizimin e
projekteve kapitale pér kété vit, éshté paraparé, pérveg tjerash, edhe hartimi i
planit rregullues pér hapésirén e emértuar si “Mati 2”.

Mustafé Krasniqi, né emér té GP té LDK-s¢, tha se ne e kemi shqyrtuar dhe
analizuar kété propozimvendim. Ne si grup do té pérkrahim dhe do té votojmé
pér miratim.



Aziz Pacolli né emér té GP té¢ AKR-sé, tha se edhe ne jemi pér miratimin e kétij
propozimvendimi, me njé kérkesé, si¢c kérkoi edhe z. Gashi, qé firmat té cilat
marrin si projektimet, si ndértimet, té jené firma profesionale, né ményré qé té
mos kemi mé problem me punén e tyre si né hartimin dhe né ekzekutimin e
planeve té tilla.

Shemsi Veseli, né emér t&é GP té PDK-s¢, tha se edhe grupi joné parlamentaré e
pérkrah sa i pérket vendimit, sepse éshté edhe obligim ligjor, sepse Komuna e
Prishtinés duhet t'i keté planet rregulluese. E pérshéndesim fillimin e hartimit té
kétij plani dhe njéherésh urojmé qé kompanité qé do t'i hartojné planet tjera
rregulluese, té jené mé té pérgjegjshme, pér arsye se, jemi déshmitaré té kohés,
kur po ka plane, té cilat quhen plane rregulluese, por nuk i kané elementet e
miréfillta té planeve rregulluese.

Shefqet Sylejmani, né emér té GP t& AAK-sé, tha se e kemi njé sugjerim q¢,
lidhur me kété plan, njerézit né Drejtoriné e Urbanizmit té Komunés sé
Prishtinés, té jené shumé mé tepér té pranishém né té gjitha ¢éshtjet qé do té jené
pjesé e kétij plani, por edhe né shpjegimet qé duhet me i dhéné edhe
asamblistéve kétu, sepse nganjéheré ne nuk jemi né situaté t'i kuptojmé té gjitha
ato parametra, té gjitha ato situata me té cilat ata merren drejtpérdrejt, sepse jemi
pér njé parim gé té pranohet ajo qé éshté e realizueshme.

Kété propozimvendim plotésisht e pérkrahim pér miratim.

Shefki Gashi, né emér té GP té LDD-s¢, propozoi qé kéto katér plane rregulluese
té giten né votim dhe té shkojné bashké, né paketé.

Feti Mehdiu, né emér té GP té Partisé sé Drejtésisé, tha se nése nuk nxirret
mésim prej lagjes “Mati 1”7, por vetém béhet emitim i atij plani, atéheré kjo nuk
do té jeté né rregull. Ndértesa 8 kate, 9 kate, 7 kate, me rrugé 4 metra, besoj se do
ta kené parasysh qé mos t'i béjné ashtu mé.

Sadri Ramabaja, Lévizja Vetévendosje, tha se shpresoj qé ky plan sé paku té na
vijé definitiv dhe mos t'i kthehemi edhe njéheré sikur planit “Mati 1”7, dhe ju bgj
thirrje qé para se té shkoni te hartimi i planit rregullues té lagjes “Mati 2”7, t'i
riktheheni planit “Matit 17, sepse atje éshté béré njé katrahuré.

Pika e katért e pesté dhe e gjashté

Kryesuesi i njoftoi té pranishmit, duke cekur se ishte njé pajtim i ploté me shefat
e GP-ve, qé pika e katért, e pesté dhe e gjashta e rendit té dités, pasi qé éshté
inicim i plotésimit dhe ndryshimit té planeve rregulluese urbane, pér shqyrtim té
shkojné né paketé.

Bexhet Musliu tha se duke pasur parasysh disa véshtirési, té cilat jané
paraqitur gjaté realizimit té kétyre planeve, éshté propozuar gé té iniciohen
ndryshimi dhe plotésimi i Planit rregullues urban té lagjes “Lakérishta”, lagjes
“Sofalia” dhe lagjes “ Arbéria 3”.

Mustafé Krasniqi, né emér té GP té LDK-s¢, i pérkrahi



pozimvendimet pér fillimin e ndryshimit dhe plotésimit té planeve
rregulluese urbane té lagjeve: “Lakérishta”, “Sofalia” dhe “Arbéria 3”.

Aziz Pacolli, né emér té GP té AKR-sé, pyeti se kéto ndryshime dhe
plotésime té kétyre planeve, a do t'i béjné té nj¢jtat firma té cilat i kishin
hartuar kéto plane.

Propozoi qé té mos jené 13 rrethrrotullime né lagjen “Arbéria”, té
zvogélohet numri i tyre dhe té rritet 20% i mundésisé sé shfrytézimit té
parcelés né Sofali.

Njé brengé tjetér rreth lagjes “Sofalia”, qé aty ku thuhet se destinimi éshté
park publik, ndérsa pronat jané private. Kérkoj qé kéto projekte té mos
ndértohen né pronat kontestuese.

Shemsi Veseli, né emér té GP té PDK-s¢, pérkrahu marrjen e kétij vendimi,
pasi gé éshté obligim ligjor dhe i takon Komunés sé Prishtinés.

Né mungesé té parametrave urbané té miréfillté qé kané gené né planin
strategjik té zhvillimit népér zonat né térési, té pasinkronizuara miré me
zhvillimin urban, si rezultat i késaj po vijmé tash para késaj sfide edhe
ndérhyjmé né planet rregulluese. Pér mos realizimin e kétyre planeve
rregulluese, kérkoj qé té vihet edhe ¢éshtja e pérgjegijésisé.

I pérkrahim pér miratim né paketé kéto tri propozimvendime.

Shefqet Sylejmani, né emér t&é GP té AAK-s¢, tha se jemi pér
funksionalizimin e térésishém, edhe planeve rregulluese né kété rast, edhe
pér krijimin e kushteve pér zbatimin e tyre. I pérkrahim pér miratim kéto tri
propzimvendime.

Besa Rafuna, né emér t&¢ GP té LDD-s¢, tha se jemi pér fillimin e
ndryshimeve té planeve rregulluese urbane té lagjeve: “Lakérishta”,
“Sofalia” dhe “Arbéria 3”.

Feti Mehdiu, né emér t& GP té Partisé sé Drejtésisé, pérkrahu marrjen e
kétyre vendimeve, por e shfaqi njé brengé.

Dubhet insistuar né pérgjegjésiné e atyre qé kané punuar deri tash dhe se
fjala ndryshim pak sa na pengon, andaj kéto gjéra duhet t'i shohim mé
herét.

Kérkoj gé té mos té vazhdojé pérheré késhtu me ndryshime, se Kalabriné e
kemi miratuar njéheré késisoj, pastaj dolén disa probleme.

Sadri Ramabaja (LV) tha se kur na vijné pér shqyrtim dokumentet e késaj
natyre, éshté se éshté kategori ligjore dhe duhet té ecet tutje. Kategori ligjore
éshté edhe ndéshkimi i atyre qé nuk e kané kryer punén si duhet, por ne
nuk jemi déshmitaré se po ndéshkohen asnjé prej tyre.

Mendimi yné éshté se praktikisht kjo formé, kjo ményré e kryerjes sé
punéve, éshté ményra mé e pérshtatshme pér shpérblimin e firmave
klienteliste.

Me shumicé absolute votash, njé kundér (Sadri Ramabaja), u miratuan
Vendimi pér fillimin e ndryshimit dhe plotésimit té Planit rregullues urban
té lagjes “Lakérishta”, lagjes “Sofalia” dhe lagjes “Arbéria 3”.



Pika e shtaté

Lidhur me Propozimvendimin pér caktimin e lokacionit pér ndértimin e
objektit té sallés universale kulturore né Prishtiné, Behxhet Musliu i njoftoi té
pranishmit, duke théné se né bazé té kérkesés sé¢ Drejtorisé sé Kulturés, Rinisé
dhe Sportit drejtuar Drejtorisé sé¢ Urbanizmit, Planifikimit dhe Mbrojtjes sé
Mjedisit, ka filluar shqyrtimi i lokacionit t¢ mundshém pér ndértimin e objekteve
té parapara nga Drejtoria e Kulturés.

Vjollca Dibra, né emér té GP té LDK-sé¢, tha se qyteti i Prishtinés si njé metropol,
ka pasur njé mangési té¢ madhe né kuptim té aspektit té infrastrukturés kulturore.
Sallat té cilat i kemi shfrytézuar deri mé sot kané gené shumé minore pér njé
publik kryeqytetas artdashés, si dhe pér komunitetin e artistéve qé kryesisht
veprimtariné e tyre e zhvillojné né Prishtiné. Megjithaté, ndértimi i sallés
universale té kulturés éshté dukshém projekt i madh dhe shumé i nevojshém,
prandaj shumé e pérgézoj Drejtorin e Kulturés qé do ta begatojé Prishtinén me
njé sallé, qé gjithsesi i takon ta keté njé sallé ashtu si¢ e kané tradicionalisht edhe
qytetet e tjera té vendit.

Salla me 700 ulése éshté sallé gé¢ mund t'i plotésojé mjaftueshém nevojat e elités
soné. Ajo qé éshté shumé e réndésishme éshté se ky projekt, né aspektin e
akustikés, duhet t'i plotésojé kriteret qé determinojné kualitetin e njé salle
koncertale apo njé shtépie kulture.

Do té déshiroja qé sa mé paré té vazhdohet me ndértimin e kétij objekti tejet t&
réndésishém pér kulturén kosovare dhe kryeqytetase.

Aziz Pacolli, né emér té GP té AKR-sé, e pérkrahu kété projekt dhe i uroi puné té
mbaré drejtoreshés dhe realizim sa mé té shpejté té ndértimit té kétij objekti.
Shemsi Veseli, né emér té GP té PDK-sé, e pérkrahu realizimin e kétij projekti,
duke théné se té gjithé ne jemi té vetédijshém se Komunés sé Prishtinés i ka
munguar kjo. Duke pasur parasysh se ky do té jeté donacion, edhe ne
pérshéndesim dhe e pérkrahim.

Astrit Hasani, né emér t& GP té AAK-s¢, e pérshéndeti kété iniciativén pér
ndértimin e objektit té sallés universale kulturore né Prishtiné. E pérkrahim kété
projekt shumé té gélluar dhe té nevojshém pér artin dhe kulturén né komunén e
Prishtinés.

Besa Rafuna, né emér té GP té LDD-sg, e pérgézoi Drejtoriné e Kulturés pér kété
propozim shumeé té gélluar dhe t&€ domosdoshém pér kryeqytetin toné, prandaj e
pérkrahim dhe déshirojmé qé ky projekt té realizohet.

Feti Mehdiu, né emér té GP té Partisé sé Drejtésisé, e pérkrahu kété propozim
dhe uroi gé té realizohet sa mé shpejt.

Sadri Ramabaja, Lévizja Vetévendosje (LV), e pérkrahu dhe e pérshéndeti njé
iniciativé té tillé.

Njézéri u miratua Vendimi pér caktimin e lokacionit pér ndértimin e sallés
universale kulturore né Prishtiné.



Pika e teté

Lidhur me Propozimvendimin pér caktimin e lokacionit pér ndértimin e
objektit té banimit pér rastet né pérkujdesje sociale dhe objektit té banimit pér
familje té déshmoréve, invalidét dhe veteranét e luftés dhe nevojat e
shpronésimeve, informoi Behxhet Musliu, i cili tha se Drejtoria e Shéndetésisé
dhe Mirégenie Sociale i éshté drejtuar Drejtorisé sé Urbanizmit, Mbrojtjes sé
Mjedisit pér hulumtimin, caktimin e njé lokacioni té pérshtatshém pér ndértimin
e njé objekti me destinim pér zgjidhjen e banimit té personave me pérkujdesje
sociale dhe pér familjet e déshmoréve, invalidét e luftés dhe pér nevojat e
shpronésimeve.

Prof. dr. Isa Mustafa, Kryetar i Komunés, tha se ky propozimvendim ka ardhur
si propozim i Komisionit pér ndarjen e banesave pér kategorité e invalidéve dhe
veteranéve té luftés, dhe familjeve té déshmoréve, sepse éshté vlerésuar se ne
kéto nuk mund t'i trajtojmé si raste sociale, por duhet té trajtohen ndryshe dhe
t'iu ofrojmé mundési qé ata té kené kushte té banimit. Kété ¢éshtje e trajtuam
edhe me shefat e grupeve parlamentare gé té zgjerohet kjo, jo vetém me rastet e
familjeve té déshmoréve, té invalidéve dhe veteranéve, por edhe pér rastet
sociale.

Shemsi Veseli, né emér té GP té PDK-sé, e pérkrahu kété propozimvendim, pér
arsye se éshté dicka gé i kemi borxh kétyre kategorive té dala nga lufta.

Duke u nisur nga fakti se disa ndoshta e kané pasur gjendjen e keqe dhe kané
aplikuar, edhe pse tash kur e shikon proporcionin se kush éshté né listé dhe sa
jané té familjeve té déshmoréve e sa jané té tjeré, prapé po jané té shkelur dhe té
injoruar. Mbéshtetur né kété, po e ndiej obligim me e théné njé fjali, g¢ e kam
théné edhe né Komitetin pér Politik dhe Financa, dhe gjithmoné do té jem ithtaré
i asaj dhe do té jem njéri prej atyre qé ashpér do t'i godas parregullsité qé po
béhen, prandaj le ta kemi parasysh kété ¢éshtje dhe, né anén tjetér, le t& veprojmé
ashtu si¢ duhet.

Shefki Gashi, pér kété propozimvendim e falénderoi kryetarin e Komunés, e
falénderoi edhe ekzkekutivin qé né kété rast jo vetém gé e kané béré njé veprim
shumé té miré dhe shumé pozitiv, qé i demanton frazeologjité e njerézve té tjeré
té subjekteve tjera politike, por éshté njé gjest sa human, aq edhe me vend.

Né kéteé rast, uné pérveg falénderimit, kam edhe njé kérkesé, qé kétu né vendim
té pérshkruhet objekti pér banim pér familjet e déshmoréve, invalidé dhe
veterané té luftés dhe nevojat e shpronésimeve.

E falénderoj z. kryetar, Asamblené dhe ekzkeutivin pér kété propozim.

Aziz Pacolli shprehu besimin se kjo do ta zbusé pak a shumé kété gjendje qé
kemi, ose ndoshta mund té ndodhé nése jané té gjithé ata qé kané konkurruar pér
njé banesé té tille, invalidét do té vendosen pavarésisht nése ka edhe té tjeré, sé
paku e zbut ose e zvogélon numrin e tyre qé jané me nevoja. E pérshéndes dhe



uroj gé né mbledhjen e gushtit té jené té gjitha parametrat qé té fillohet tenderimi
dhe ndértimi i atyre objekteve.

Feti Mehdiu e pérgézoj si iniciativé kété propozim edhe e pérkrahu plotésisht.
Mejreme Berisha, ngriti njé shqetésim, duke théné se né té gjitha ndarjet, mund
mirépo njé gjé shumé po mé réndon kétu né kété seancé, sidomos pér kategorité
e dala nga lufta. Pa marré parasysh a jemi pjesémarrés apo nuk jemi pjesémarrés
té luftés, ne jemi pjesé e kétij vendi, pjesé e kétyre njerézve dhe ¢ka éshté mé e
dhimbshme, éshté ajo qé kur shoqatat e dala nga lufta nuk kané qené meritore
dhe nuk shihen si meritore.

Propozoj qé Rregullorja pér ndarjen e kétyre banesave té shikohet edhe njé heré,
sepse nuk éshté né rregull. Né kété kategori éshté dashté té pérfshihen edhe ish -
té burgosurit politiké té Kosovés qé kané dhéné shumé pér kété vend.

Ajnishahe Azemi tha se ky propozimvendim éshté shumé i gélluar, shumé i
réndésishém pér pérkushtimin qé e tregon Komuna e Prishtinés pér qytetarét e
saj. Mendoj se né kété propozimvendim éshté dashté té futet edhe njé kategori,
kategoria e personave me aftési té kufizuara, té cilét kané nevojé pér strehim.

Sadri Ramabaja tha se me njé propozimvendim té vecanté do té ishte fare lehté e
mundshme qé obligimin politik dhe qytetar ndaj késaj kategorie, ta trajtojmé né
ményré tjetér, té dinjitetshme. Nuk éshté e pa dinjitetshme edhe trajtimi i rasteve
sociale, por né gjithé botén e qytetéruar rastet sociale trajtohen né ményré
specifike dhe rastet e atyre qé kané dhéné pér kété vend, andaj kérkoj gé kjo
kategori té trajtohet si kategori e vecanté. Kam théné edhe mé paré, kur éshté
diskutuar pér njé c¢éshtje té tillé, meqé numri i késaj kategorie nuk éshté i madh,
kjo mund té realizohej pér 24 muaj, pra si donacion me vullnetin e dy firmave té
Durrésit, ku nga Komuna kérkohet vetém té gjendet njé lokacion i mundshém.
Astrit Hasani kérkoi gé té keté mé shumé transparencé lidhur me kété ¢éshtje,
por edhe Komisioni té shikojé pér sé aférmi gjendjen reale té atyre rasteve
sociale.

Njézéri u miratua Vendimi pér caktimin e lokacionit pér ndértimin e objektit
té banimit pér rastet me pérkujdesje sociale dhe objektit té banimit pér familje
té déshmoréve, invalidét dhe veteranét e luftés dhe nevojat e shpronésimeve.

Pika e nénté dhe e dhjeté
Pyetje, pérgjigje dhe té ndryshme

Kimet Zeqa ngriti shqetésimin rreth mos funksionimit t&¢ Komitetit pér
shéndetési, duke shtuar se sipas Rregullores pér pérbérjen dhe kompetencat
e Komiteteve, né mbledhjen e tyre té paré té ¢cdo vitit, komitetet duhet té
caktojné datat e mbajtjes sé takimeve té rregullta gjaté vitit. Data mund té
ndryshojé, por i propozoj kryesuesit té¢ merr masa, ose té diskutojé ku e ka
vendin ose me drejtoré. Edhe kryetari éshté i informuar se ge 1 vit nuk éshté



mbajtur asnjé takim i Komitetit t& Shéndetésisé. Kété ¢éshtje e kam
potencuar edhe mé paré. Nése nuk ka né shéndetési probleme dhe nevoja
pér takime, pér diskutime, kam théné edhe herén e kaluar, atéheré té mos
ekzistojé ky komitet, sepse disa gjéra nuk i kisha diskutuar kétu, por i kisha
diskutuar né Komitet.

Sa i pérket klimave, jam e interesuar shumé té béhet njé hap shumé i shpejté
nga Drejtoria e Shéndetésisé, té shihet se ato klimat qé kané ardhur, 30
sosh, ku jané vendosur. Kérkoj gqé ato té vendosen ku éshté mé se e
nevojshme, e jo sipas té njohurve, pra té vendosen aty ku ka nevojé mé
shumé, qofté te internisti, te reumatologu etj.

Lidhur me mos funksionimin e Komitetit pér shéndetési, kryesuesi dha
sqarime té nevojshme.

Naim Makolli fillimisht u ndérlidh rreth céshtjes sé trafikut urban,
konkretisht rreth linjés nr. 3, duke shtuar se kjo linjé edhe sot e késaj dite, 10
viteve pas luftés, nuk funksionon si duhet.

Dua ta shtroj njé shembull gé ta shohim pak mé ndryshe kété ¢éshtje.

Policét e stacionit né lagjen “Kodra e Trimave” pér té shkuar né pung,
shumica presin te Xhamia e Llapit ose népér stacione tjera. Eshté shumé
interesant, ata hipin né kombi, dalin lart e paguajné kombin, e veshin
uniformén dhe dalin pas nja gjysmé ore né rrugé dhe i dénojné kombibusét.

Shtrohet pyetja késhtu ata kombi qé po punojné atje, a duhet t'i
falénderojmé né njé faré forme qé po punojné ilegalisht dhe po e mbajné
gjallé até linjé, sepse vértet e mbulojné 70% té atij trafiku té asaj linje, apo
duhet t'i dénojmé ashtu né até formé. Kané funksionuar si kané funksionuar
deri tash, por shtrohet njé brengé, sepse kohéve té fundit ata udhétaré qé i
gjejné népér kombibusé gé udhétojné né kéto linja, uné po flas pér linjén 3,
por edhe pér té tjerat, ndoshta ka probleme té tilla, policia kur i ndalon ua
merr edhe letérnjoftimet dhe tash ka filluar njé gjobé edhe ndaj udhétaréve.

Si t'ia béjmé kétij problemi ne, a éshté né rregull kjo, sepse nuk ka mundési
ndryshe té udhétohet né linjén nr. 3. Pér momentin po flasim nése nuk ka
kombibusa, ne e dimé qé éshté ilegal, por késaj pune duhet t'i béhet njé
zgjidhje.

Céshtje tjetér gé vlen té diskutohet éshté edhe rruga Viti - Bullaj. Kérkoj nga
drejtori té na tregojé se kur do té filloj asfaltimi i saj. Kjo rrugé éshté e
shtruar me zhavorr dhe nuk éshté béré ngjeshja e saj ashtu si duhet.
Problem tjetér éshté gé aty jané dy pika shumé té ndjeshme, qé nuk jané
paraparé nga kompania, e qé nuk jané marré parasysh sugjerimet e
tshataréve pér njé pérrua. Né momentin kur ka vérshime ai do té pérfshin
50 metra rrugg, andaj nuk éshté paré e rrugés qé aty té futen gjashté gypa



Né rrugét e lagjes “Kodra e Trimave” shumé paké éshté béré dezisenktimi i
tyre. Edhe sot fatkeqgésisht njé pjesé, sidomos té atyre lagjeve gé jetojné
pérgjaté pérroit qé lidhet prej fundit té lagjes “Kodra e Trimave” dhe bie né
Shkabaj, atje éshté e padurueshme prania e madhe e mushkonjave. Lidhur
me kété ¢éshtje kisha me shtruar edhe pyetjen rreth atij pérroi, a ka dicka né
projekt qé té mbulohet ai pérrua, té paktén né ato pjesé ku éshté e
banueshme se éshté nja 500-600 metra qé shtépité jané véné deri né pérrua,
ku kemi kundérmim, sepse krejt kanalizimet dhe ujérat e zeza té njé pjese té
madhe té lagjes “Kodra e Trimave” bien né até rrugg.

Kam edhe njé kérkesé pér rregullimin e rrugés nga Prapashticés deri te
Varrezat e déshmoréve, gjithashtu kérkesa e fshataréve té lagjes Canaj pér
rregullimin e rrugés deri te Bullajt, pasi qé tash pér tash ajo rrugé éshté e
pakalueshme.

Edhe kérkesa tjetér qé éshté pér ndértimin e njé rruge prej lagjes Bullaj deri
né fshatin Krilevé, gé lidhet me komunén e Dardanés, duhet té shpérthej ajo
gryké, sepse gjithmoné ka gené e kalueshme ajo rrugé dhe sot né shek. 21, té
kemi pérgjigje prej zyrtaréve qé ajo nuk mund té jeté e kalueshme, éshté
kanjon, éshté e pa pranueshme pér qytetarét. E dimé se do té keté probleme
pér disa prona private, mirépo ne qytetarét kemi shprehur njéfaré vullneti
qé ndoshta ato prona private veté t'i kompensojmé disi, por vetém ajo rrugé
té fillojé dhe té vazhdojé deri né fund.

Shefqet Sylejmani ngriti shqetésim pér mosqéndrim té drejtoréve, por edhe
te keshilltaréve, deri né fund té mbledhjes, duke théné se kéto pika ose le té
jené obliguese, ose késhtu nuk kemi nevojé t'i mbajmé fare.

Kamé njé kérkesé ose propozim, meqé jemi né kohén kur vijné
bashkatdhetarét dhe bashkékombésit tané nga jashté, ku shumica prej tyre
kané nevoja pér disa shérbime qé i ofron Komuna, si¢ éshté certifikata et;.
Kérkesa ime éshté edhe lutja ime gé té forcohet Shérbimi i ofiqarisé me
punétoré, qofté edhe ndonjé shérbim tjetér, té zgjatet ndoshta edhe koha e
orarit té punés, né ményré qé ata t€ mund té kryejné punét e veta né njé afat
sa mé té shkurtér, se shumica prej tyre rriné 10-15 dité. Dhe, né anén tjetér,
éshté njé kategori, mé duket né nivel gendror, atyre qé déshirojné té kryejné
disa shérbime pér kohé mé té shkurtér, iu kérkohet té paguajné pak mé
shtrenjté, 100 € etj. Uné mendoj q¢ Komuna, por as niveli gendror, nuk
papranueshém pér bashkatdhetarét tané.

Céshtja tjetér éshté ajo e infrastrukturés, qé ish-rruga “Shkupi”, gjegjésisht
pjesa qé e tangon Vetanikun, tash rr. “Behar Begolli”, e cila éshté vizavi me
rrugén e Veternikut, pra éshté kérkesé e qytetaréve atje, éshté njé segment i
cili shumé do ta lehtésonte problemin e Veternikut, d.m.th. késaj rrugés
Prishtiné - Shkup - Prizeren, sidomos né rastet kur po ndodhin ndonjé
problem né rrugé etj. do ta zgjidhte mundésiné e njé alternative, dhe
njéherésh e lehtéson shumé qarkullimin e njerézve qé udhétojné né drejtim



té Gjilanit, éshté njé segment shumé i vogél. Uné nuk e di pse nuk po kryhet
ajo pjesé e rrugéve!

Kérkoj nga drejtori i Drejtorisé sé Infrastrukturés Lokale gé té intensifikohen
punét pér pérfundimin e saj.

Céshtje tjetér qé vlen té theksohet éshté edhe problemi i dezinfektimit né
pjesén e banesave té Komunés, gjegjésisht té kompleksit banesor “Dielli”.
Kohéve té fundit jané shfaqur disa buba qé shumézohen shumé shpejt, njé
herésh éshté kérkesé edhe e qytetaréve, banoréve, andaj kérkoj nga
Drejtoria e Shérbimeve Publike qé t& merren masa pér eliminimin e tyre.
Mejreme Berisha tha se pérhapja e kétyre bubave éshté shumé shqgetésuese
pér banorét e qytetit. Problem tjetér qé duhet theksuar éshté se autobusi i
linjes “Profiti” nuk e respekton aspak relacionin e paraparé sipas
rregullores, andaj éshté momenti i fundit qé té ndérmerret dicka pér
rregullimin e késaj ¢éshtje.

Céshtje tjetér éshté se né fshatin Koliq, me té pérfunduar mésimi, nuk ka
qarkullim pér kété fshat. E njéjta gjé éshté edhe pér fshatin Sharban. Kérkoj
nga drejtoria qé edhe pér stinén e verés té keté qarkullim pér Koliq.

Njé pyetje tjetér, cka mé ka térhequr pyetja e koleges, Lumnije Rama.

Sheshi Zahir Pajaziti, shumé miré qé quhet sheshi Zahir Pajaziti, por vértet
nuk &shté kulturé kombétare, nacionale, krenare, té them nése them vetém
sheshi Zahir Pajazitit. Ata rané té tre pér njé dité, cka na kushton neve si
komuné ta quajmé sheshi i tre déshmoréve apo tre heronjve.

Si té dojé le ta zgjedhé Komuna, por mos ta quaj vetém sheshi Zahir Pajaziti,
pér arsye se Zahir Pajaziti ka qené i Gollakut, tjetri i Llapit, tjetri i
Dukagjinit, prandaj éshté mekat té thuhet vetém sheshi Zahir Pajaziti, ata
kané respekt né gjithé zemrat e popullit.

Kam edhe njé pyetje tjetér. A po i bén Komuna kéto fasada me pérforcime
qé tash jané népér ndértesat e komunés soné, apo po i béné ndonjé
organizaté private?

Kérkoj gé ndaj pronaréve té lokaleve té merren masa, qé¢ me karriget e tyre
té mos i zéné trotuaret, pasi gé pengojné lévizjen e lire té kémbésoréve.
Ajnishahe Azemi tha se do doja té dija se kur mendohet té fillohet ndértimi
i objektit Qendra pér géndrim ditor té personave me aftési té kufizuara, e
cila éshté aprovuar me buxhetin e Komunés pér kété vit.

Pyetja tjetér kishte me gené pér drejtorin e Infrastrukturés Lokale. Pyetjet e
shtruar edhe mé paré se a ka mundési té dalé njé komision dhe té sheh te
rruga “Hys Popova” dhe né pjesén e poshtme té shikojé mundésité e lidhjes
sé asaj rruge me rrugén “Selman Kadria”, pér arsye se ata qytetaré gjaté
kohérave kur ka shi edhe kur éshté moti i lig, kané shumé véshtirési té
kalojné né até pjesé. Ajo pjesé éshté jo shumé e gjaté dhe besoj q¢ me shumé
pak mjete do té mund té rregullohej ajo ¢éshtje.



Shemsi Veseli tha se edhe né KPF kemi pasur gjuhé té pérbashkét gé, né té
ardhmen, ta mendojmé njé piké té rendit té dités pér kompensimin e
pronave pronaréve gé iu kané marré pér interesin e pérgjithshém, andaj ta
marrim njé vendim dhe té mos i zvarrisim, té¢ mos i ngufasim, té mos jemi
ne pikérisht pengesé né mosrealizimin e projekteve.

Céshtja e dyté qé desha té kérkoj nga drejtori i Drejtorisé sé Arsimit, pér hir
té interesit té pérgjithshém d.m.th. edhe té opinionit, por edhe tonin pse jo,
si prind, éshté miré qé pér mbledhjen e ardhshme té jeté njé informaté rreth
suksesit dhe njéherésh performancés sé testit q¢ kané hyré tash, pra do té
kishte me gené miré njé informaté qé ta dimé pér shkollat e mesme,
gjegjésisht edhe pér kéto filloret, tash klasat e nénta qé parapérgatiten, se
singerisht po vérehet se éshté njé shqetésim nése e shikojmé pérqgindjen sa
tash kané gene dhe sa kané kaluar.

Céshtja e treté, ¢ mé nxitén kolegét me théné, éshté ¢éshtja rreth pérhapjes
sé bubave né objektet e banimit dhe ato quhen “buba fortare” . Eshté tejet
shgetésuese qé me rastin e eliminimit té tyre dhe éshté fatkeqésia mé e
madhe qé njerézit pér pérfitime personale, me hy né gjepat e tyre, realisht
kur po intervenojné, po intervenojné pikérisht me ato mjete, qé shkon prej
komshiut te komshiu tjetér edhe nuk largohen prej ndértesés. Eshté shumé e
vértet se njerézit pér interesa materiale, jané né gjendje me béré njé dém
jashtézakonisht té¢ madh publik.

Ridvan Shahini, drejtor i Drejtorisé sé Infrastrukturés Lokale, tha se rruga
Viti- Bullaj éshté ndértuar me material vendor dhe éshté béré zgjerimi i
trasesé sipas projektit. Asfaltimi nuk mund té béhet né kété pjesé, né kété
shtresé, nuk éshté edhe né program, po na nevojiten edhe 20 cm zhavorr gé
mé pas té asfaltohet.

Né lagjen “Kodra e Trimave” kané ekzistuar disa kanalizime qé kané qené
edhe mé herét té ndértuara nga ana e kompanisé “Batllava” dhe Komunés,
tash me ndértimin e ri té kanalizimeve, do té inkorporohen krejt kéto
kanalizime né njé kolektor kryesoré.

Rruga Canaj - Brahaj me gjatési 4 km dhe Lumi i Marevcit - Golimivadg,
materiali éshté dérguar né Zyrén e prokurimit.

Pér rrugén prej lagjes sé Vrajolléve - Krilevé, i takon territorit té Krilevés
dhe pér kété duhet konsultuar edhe me nivelin gendror.

Pér ish-rrugén “Shkupi”, ajo éshté e ofertuar, e vlerésuar, pritet nénshkrimi
i kontratés dhe besoj se né javén e ardhshme ajo fillon.

Sa i pérket kétu mbi tjegullore, jané dy rrugica té vogla “Hys Popova” dhe
“Selman Kadria”, ato jané té ndértuara, por lidhja né mes tyre nuk ka ma
tepér se deri né 80m, por kalon népér dy parcela dhe mendohet se éshté
prone private.

Agim Gashi tha se pér linjat né pjesén rurale, ne e dimé té gjithé qé ato kané
gené dhe jané kompetencé e Trafikut Urban. Shumicén e tyre, pér shkak té



numrit té vogél té udhétaréve, nuk ka kompani q¢ mund ta pérballojé
koston.

Komuna deri mé tash nuk ka mundur té sigurojé mjete pér subvencionim,
ne kemi shfrytézuar kombinime né mes té kontraktuesve pérmes Drejtorisé
sé& Arsimit, pér nevoja té shkollés dhe né bashképunim me bashkésité lokale
dhe Trafikun Urban pér shfrytézim té atyre operatoréve té cilét i
shfrytézojné kontratat e arsimit dhe njékohésisht i kané bartur edhe
udhétarét pér Kolig. Gjaté verés do té keté problem pér ta pérballuar koston
e shpenzimeve pér até relacion.

Valbon Krasniqi tha se né QKMF po punohet vazhdimisht pér krijimin e
kushteve sa mé té volitshme si pér stafin mjekésor, ashtu edhe pér pacienté.
Sa i pérket dezinfektimit, ai éshté béré né njé sipérfaqe prej 3500 ha. Me kété
projekt tentohet qé té béhet eliminimi i insekteve fluturuese. Pér bubat e
shfaqura né objektet e banimit duhet marré veprime té nevojshme pér
eliminimin e tyre. Deratizimi éshté béré né garazhe dhe bodrume té
objekteve dhe né rrjetin e kanalizimit. Dezinsektimi éshté béré né disa lagje
té ndryshme té qytetit.

Sa i pérket ndértimit té objektit pér nevoja té vecanta, pér shkak té
mungesés sé mjeteve buxhetore, nuk mund té realizohet ky projekt.

Lidhur me pyetjet e parashtruara nga parafolésit, kryesisht qé kishin té
bénin rreth pérfundimit té vitit shkollor dhe pér testin e nxénésve, Halim
Halimi, drejtor i Drejtorisé sé Arsimit dha sqarime té nevojshme.

Muhamet Nura, pyetje pér drejtorité pérkatése:
1. Pse edhe pas kaq vitesh nuk largohen kioskat te Shkolla e Mesme Ekonomike
(pérballé) NPL “Pastrimi”? ( pyetje e shtruara edhe mé paré né seancat e kaluara
dhe nuk kemi marré pérgjigje).
2. Si éshté e mundur té ndértohen anekse ( prapa) gati ¢cdo ndértese né lagjen
“Ulpiana” né Prishtiné dhe t&é mos trajtohet asnjéra nga to?
Ku éshté inspekcioni? ( kjo vetém kété fundjavé ndértohen anekse te stadiumi né
lagjen “Ulpiana”). Qytetarét jané té interesuar qé edhe té tjerét té ndértojné.
3. Cili éshté projekti pér garazhet prapa Fakultetit Ekonomik - Juridik e gjeré te
NK “Sport-Marketing”?
4. A posedojné leje pune dy pompat e karburantit né lagjen “Ulpiana” né
Prishting?
5. Sa antena té operatoréve té ndryshém jané né territorin e Komunés sé Prishtinés
dhe a jané té pérfshiré né taksa? Sa éshté shuma e taksave té tyre qé jepen né
ményré té specifikuar pér operatorét, edhe pse dihet se jané bukur shumé?

Mbledhja mbaroi né orén 14:15.

Procesmbajtési Kryesuesi i Kuvendit
Zijadin Gashi Sami Hamiti, ecc. i dipl.



